
Útdráttur 

Árið 2013 var gjöfult í laxveiðinni á vatnasvæði Þverár.  Alls veiddust 3.366 laxar en 

af þeim veiddust 1.376 í Þverá, 1.867 í Kjarará og 123 í Litlu-Þverá.  Auk þess 

veiddust 26 urriðar.  Laxveiðin skiptist í 2.888 smálaxa (eitt ár í sjó) og 478 stórlaxa 

(tvö ár í sjó).  Mikil aukning varð á fjölda slepptra laxa og var 1.666 löxum sleppt eða 

um helmingi veiðinnar.  Fjöldi stórlaxa var sá mesti um árabil og skilaði sér í 45% 

hlut af gönguseiðaárganginum sem gekk til sjávar 2011 og verður að leita aftur til 

1989 til að finna sambærilega hlutdeild stórlaxa.  Laxahrygningin haustið 2013 var 

áætluð 4,9 hrogn/m
2
 í Kjarará og 2,6 hrogn/m

2
 í Þverá og varð mikil aukning frá 

hrygningunni 2012, er hrygning var í lágmarki.  Magn laxaseiða á vatnasvæðinu 

mældist það næst mesta á tímabilinu 1996 - 2013.  Vísitala seiðaþéttleika vorgamalla 

(0+) seiða mældist nálægt meðaltali þrátt fyrir lítinn hrygningarstofn haustið 2012.  

Vísitala seiða á öðru ári (1+) var sú næstmesta frá upphafi mælinga og aldrei hafa 

mælst fleiri seiði á þriðja ári (2+).  Aldursgreind voru 220 hreistursýni úr laxveiðinni 

2013.  Sýndu þau að flest þeirra voru af laxi á sinni fyrstu hrygningargöngu, en laxar 

sem áður höfðu hrygnt voru 2,3% sýnanna.  Ferskvatnaldur laxa spannaði 2 – 5 ár, en 

gönguseiðaaldur var 3,2 ár að meðaltali og hefur farið lækkandi undanfarin ár.  Í 

hreistursýnum komu fram laxar af 5 klakárgöngum, 2006 - 2010.  Uppistaða veiðinnar 

var af klakárgangi 2009 sem gaf 65,9% veiðinnar.  Söfnun á laxahreistri hefur farið 

fram frá árinu 1999.  Á þeim tíma hafa klakárgangar seiða frá árunum 1996 - 2007 

skilað sér að fullu í veiðinni.  Hver árgangur skilar að jafnaði um 2000 laxa veiði, en 

um fjórfaldur munur er á stærð minnstu og sterkustu árganganna á þessu tímabili.  

Komið hefur fram hámarktæk fylgni á milli vísitölu seiðaþéttleika sama klakárgangs 

seiða á fyrsta og öðru ári við þann þann fjölda laxa sem skilar sér í veiðinni á 

vatnasvæðinu.  Mat á seiðavísitölum skýrir þannig um 50 - 60% af breytileika í fjölda 

laxa í veiðinni hverju sinni og gefur því góða vísbendingu um laxgengd fram í tímann.  

Mikilvægt er að veiðinýting miðist við að hrygningarstofn nái að skila hámarksfjölda 

seiða, eftir hvert foreldri, sem áin getur fóstrað á hverjum tíma. 

 

 

 

 

 

  

 

Lykilorð: Lax, urriði, stangaveiði, laxahrygning, seiðaathuganir, hreistursýni 

Inngangur 

Vatnasvæði Þverár í Borgarfirði er eitt af fiskauðugustu vatnasvæðum landsins. 

Atlantshafslaxinn er þar ríkjandi tegund en einnig er töluvert um sjóbirting auk þess sem 

stóra staðbundna stofna bleikju og urriða er að finna í tjörnum og stöðuvötnum á 

Tvídægru og Arnarvatnsheiði.  Fyrr á öldum var laxveiði á vatnasvæðinu einkum stunduð 

með ádrætti til heimilisnota (Feddersen 1986).  Englendingar fóru síðan að venja komur 

sínar til laxveiða á stöng í lok nítjándu aldarinnar og árið 1887 voru allar helstu 

bergvatnsárnar í Borgarfirði þannig leigðar Englendinum til stangaveiði, a.m.k. að hluta 

til, og um leið er ádrætti að mestu eða öllu leyti hætt (Ólafur Sigurðsson 1941). 

Stangaveiðar verða þó ekki almennar á Íslandi fyrr en eftir síðari heimsstyrjöldina og 

stangaveiðar hafa nú yfirburði í veiðinýtingu bæði að magni og verðmætum sem veiðin 

skilar eigendum veiðiréttar.  Þverá hefur lengi verið talin mesta stangveiðiá landsins 

(Þorsteinn Þorsteinsson 1953), en nærfellt 2000 laxar veiðast að meðaltali á stöng í ánni 

(Guðni Guðbergsson 2013). 

     Rannsóknir á fiskstofnum í ánni hófust árið 1989 með könnun á útbreiðslu, þéttleika og 

vexti laxfiskaseiða á vatnasvæði árinnar (Sigurður Már Einarsson 1989) en samfelldar 

seiðarannsóknir hafa verið stundaðar frá árinu 1996.  Á síðari árum hafa bæst við fleiri 

þættir t.d. hreistursrannsóknir (frá 1999) þar sem fylgst er með aldursamsetningu 

laxagöngunnar, unnið er úr skráningu veiðinnar, mat á árlegri hrygningu (frá 1979), auk 

mælinga á vatnshita með síritandi hitamæli (frá 2002).  Árlega er gerð grein fyrir 

rannsóknum með reglubundinni skýrslugjöf til veiðifélags Þverár (Sigurður Már 

Einarsson 1991, 1992, 1993, 1994, 1998, 1999 og 2000, Sigurður Már Einarsson og Björn 

Theódórsson  2002, 2003, 2004 og 2006, Sigurður Már Einarsson og Friðþjófur Árnason 

2001, Sigurður Már Einarsson, Friðþjófur Árnason og Þórólfur Antonsson 2000, Sigurður 

Már Einarsson og Guðni Guðbergsson 2005, Sigurður Már Einarsson, Ásta Kristín 

Guðmundsdóttir og Guðni Guðbergsson 2011, 2012 og 2013). 

     Veiðifélag Þverár var stofnað árið 1942 og hefur umsjón með veiðinýtingu og 

veiðistjórnun á vatnasvæði árinnar.  Veitt er með 14 stöngum í Þverá og Kjarará á 

tímabilinu 12. júní - 12. september ár hvert.  Litla- Þverá tilheyrði áður veiðisvæðum 

Þverár og Kjararár, en árið 2013 var ákveðið að selja veiðileyfi sérstaklega í ána. 

     Undanfarinn áratug hefur ríkt góðæri í laxgengd á vatnasvæði Þverár.  Góð veiði 

undanfarin ár hefur m.a. verið tengd breytingum á veiðistjórnum þar sem fluguveiði er 

eina leyfða veiðiaðferðin og jókst hrygning og seiðaframleiðsla á vatnasvæðinu í kjölfar 

breytinganna.  Frá árinu 1991 hefur netaveiði í Hvítá verið leigð af veiðifélögum hliðaráa 

Hvítár og því ekki veitt þar utan að stangveiði hefur verið stunduð og aukist undanfarin ár 

(Guðni Guðbergsson 2013).  Jafnframt hefur árferði til lands og sjávar verið afar hagfellt 

og mikil hlýnun hefur átt sér stað á Íslandi frá því um miðjan tíunda áratuginn og hefur 

sjávarhiti þannig aukist um 1 – 2°C frá þeim tíma (Valdimarsson o.fl. 2011).  Við það 

hefur útbreiðsla margra fisktegunda færst til norðurs auk þess sem nýjar tegundar hafa 

numið land bæði í sjó og á neðri hluta vatnakerfa í ferskvatni.  Á vatnasvæði Þverár hefur 

stofnstærð urriða (sjóbirtings) minnkað  og hefur m.a. verið talið að samkeppnisstaða 

urriða hafi versnað í kjölfar sterkrar stöðu laxastofnsins (Sigurður Már Einarsson o.fl. 

2011).  Í þessari skýrslu er gerð grein fyrir helstu rannsóknum á árinu 2013. 

 

Aðferðir 

Upplýsingar úr veiðibókum eru skráðar í rafrænan gagnagrunn Veiðimálastofnunar og 

Fiskistofu um afla og veiði, tegund, lengd, þyngd, og kyn veiðinnar er skráð og hvort fiski 

er sleppt eða landað.  Skipting á milli smálaxa (eitt ár í sjó) og stórlaxa (tvö ár í sjó) er 

miðuð við að hængar þyngri en 4,0 kg og hrygnur þyngri en 3,5 kg, hafi dvalið 2 ár eða 

lengur í sjó (Guðni Guðbergsson 2013).  

     Árleg hrygning laxa í Þverá og Kjarará reiknuð í fjölda hrogna var áætluð fyrir 

tímabilið 1979 - 2013. Veiðihlutfall göngunnar á vatnasvæðinu er óþekkt.  Byggt var á 

veiðitölum úr öðrum ám og áætlað 50 % veiðihlutfall á smálaxahrygnum (1 ár í sjó) og 70 

% á stórlaxahrygnum (2 ár í sjó), en það er algengt í ám þar sem talningar á laxgengd hafa 

farið fram á Íslandi (Ingi Rúnar Jónsson o.fl. 2008).  Tillit var tekið til sleppinga á lifandi 

laxi og miðað við 33 % endurveiði á laxi sem er sleppt (veitt oftar en einu sinni).  Gert var 

ráð fyrir sama kynjahlutfalli hrygningarfiska og í veiðinni.  Hrognafjöldi hverrar hrygnu 

var áætlaður út frá sambandi hrognafjölda og meðalþyngdar hjá smálaxi og stórlaxi 

(Þórólfur Antonsson o.fl. 2002).  Áætlaður heildarfjöldi hrogna var reiknaður í ánum og 

deilt niður á flatareiningu árbotns (m
2
) samkvæmt upplýsingum úr búsvæðamati í ánum 

(Sigurður Már Einarsson o.fl. 2000). 

     Greind voru 220 hreistursýni úr ánum, þar af 117 úr Kjarará, 101 úr Þverá og 2 úr 

Litlu-Þverá.  Vel hefur verið staðið að söfnun hreistursýna á vatnasvæðinu, en miklar 

sleppingar í veiðinni valda þó erfiðleikum við að safna sýnum, sérstaklega af þeim hluta 

laxastofnsins sem dvelur 2 ár eða lengur í sjó, en skylt er að sleppa öllum stórlaxi sem 

veiðist.  Aðferðir við söfnun og greiningu hreistursýna hafa áður verið raktar (Sigurður 

Már Einarsson o.fl. 2011).  Í hreistrinu er greindur aldur laxa í ferskvatni og í sjó og 

einnig er unnt að sjá merki um fyrri hrygningu.  Þá er unnt að bakreikna vöxt laxa á 

seiðastigi og í sjó út frá tengslum á milli breiddar á milli árhringja í hreistri og fisklengdar. 

     Mælingar á seiðabúskap fóru fram 7.- 8. ágúst 2013.  Rafveitt var sem fyrr á 14 stöðum 

í ánum, þar af sex í Kjarará, sex í Þverá og tveimur í Litlu-Þverá (1. mynd).  Aðferðum 

við veiðar og úrvinnslu á seiðagögnum hefur áður verið gerð skil (Sigurður Már Einarsson 

o.fl. 2012). Þar sem sambærilegum aðferðum er beitt ár hvert er talið að seiðavísitölur gefi 

allgóða mynd af breytingum á stofnstærð seiða í ánum hverju sinni (Friðþjófur Árnason 

o.fl. 2005). 

 

Niðurstöður 

Stangaveiði 

Alls veiddust 3.366 laxar sumarið 2013, þar af 1.376 í Þverá (40,9%), 1.867 í Kjarará 

(55,5%) og 123 í Litlu Þverá (3,7%) (tafla 1).  Auk laxa veiddust 26 urriðar, en engin 

bleikja var skráð í stangaveiði á vatnasvæðinu (tafla 2).  Í laxveiðinni veiddust 2.888 

smálaxar og 478 stórlaxar (tafla 1).  Í laxveiðinni var 1.666 löxum sleppt (veitt og sleppt) 

eða 49,5% af veiðinni.  Hlutfall stórlaxa af þeim sem var sleppt var 82,6% og smálaxa 

43,3% (tafla 3). 

     Laxveiðin árið 2013 reyndist með því mesta sem veiðst hefur á vatnasvæði Þverár og 

veiðin varð sú fjórða mesta frá árinu 1960 (2. mynd).  Mikil umskipti áttu sér stað í 

veiðinni frá árinu 2012 sem var lakasta veiðiár í langri sögu veiðinýtingar á vatnasvæði 

Þverár.  Innan vatnasvæðis Þverár urðu alls staðar mikil umskipti í veiðinni frá 2012 en þó 

sýnu mest í Litlu-Þverá þar sem veiðin jókst úr 3 löxum í 123 á milli áranna 2012 og 2013 

(3. mynd). 

Laxveiðin skipt eftir sjávaraldri  

Veruleg aukning varð í fjölda veiddra stórlaxa á vatnasvæði Þverár 2013.  Alls veiddust 

478 stórlaxar og verður að leita aftur til ársins 1990 til að finna veiði á fleiri stórlöxum.  

Undanfarna áratugi hefur stórlaxi sífellt fækkað á vatnasvæði Þverár (4. mynd). Þannig 

hefur hlutfall stórlaxa sem skilar sér inn í laxveiðina undanfarin einungis verið um 10% af 

hverjum gönguseiðaárgangi en áður fyrr var algengt að hlutdeild þeirra væri á bilinu 30 - 

40%.  Gönguseiðaárgangurinn frá 2011 skilaði á hinn bóginn um 45% hlutfalli stórlaxa 

inn á vatnasvæði Þverár og verður að leita aftur til gönguseiðaárgangsins frá 1989 til að 

finna ámóta háa hlutdeild stórlaxa (4. mynd).  

Hrygningarstofn 

Alls var áætlað að hrygning laxa haustið 2013 hafi verið 4,9 hrogn/m
2
 í Kjarará og sú 

fjórða mesta í ánni á tímabilinu 1979 - 2013.  Í Þverá var fjöldi hrogna áætlaður 2,6 

hrogn/m
2
 og var vel yfir meðaltali tímabilsins (5. mynd).  Mikil umskipti áttu sér stað frá 

hrygningunni haustið 2012 en þá var hrygningarstofninn áætlaður í lágmarki á 

vatnasvæðinu sem skýrist af lítilli laxgengd það ár.  Þar sem veiðiskráning hefur verið lítil 

í Litlu-Þverá eru ekki forsendur fyrir mati hrygningar í ánni. 

Seiðabúskapur 

Seiðavísitalan hefur verið mæld á 14 stöðum á vatnasvæðinu í byrjun ágústmánaðar ár 

hvert.  Árið 2013 mældist vísitala fyrir þéttleika laxaseiða að meðaltali 55,9 seiði/100m
2
 

(tafla 4) og urriðaseiða 2,7 seiði/100 m
2
 (tafla 5).  Aðrar tegundir fiska komu ekki fyrir í 

veiðunum.  Innan vatnasvæðisins var þéttleiki á flatareiningu mestur í Kjarará eða 78,6 

seiði/100 m
2
 og seiðaþéttleiki var svipaður á stöðvum í Litlu-Þverá (77,0 seiði/100 m

2
).  Á 

stöðvum í Þverá var þéttleikinn mun lægri eða 27,0 seiði/100 m
2
 (tafla 4).  

     Í mælingum á þéttleika laxaseiða komu fram fjórir aldurshópar seiða frá 0
+
 til 3

+ 
.  

Seiðavísitala lax reyndist að meðaltali hæst hjá seiðum á öðru ári (1+), en fjöldi seiða á 

fyrsta ári og þriðja ári reyndist áþekkur (tafla 4).  Hjá urriða komu fyrir fjórir aldurshópar 

seiða frá 0+ til 3+ (tafla 5).  Flest seiðanna voru á fyrsta ári, en þéttleiki eldri seiða var 

mjög lágur (tafla 5).  Innan  vatnasvæðisins gætir urriða mest í Þverá og Litlu-Þverá, en 

lítið er um uriða í Kjarará (tafla 5). 

     Seiðaþéttleiki og árgangaskipting hefur verið vaktaður samfellt á vatnasvæði Þverár frá 

árinu 1996.  Þéttleiki laxaseiða á svæðinu mældist sá næstmesti frá upphafi og hefur 

þéttleikinn einungist mælst meiri árið 2010.  Af einstökum aldurshópum reyndust seiði á 

fyrsta ári vera nálægt langtíma meðaltali en þéttleiki seiða á öðru ári hefur einungis einu 

sinni áður mælst meiri og þéttleiki seiða á þriðja ári hefur aldrei mælst meiri (tafla 6, 6. 

mynd).  Þéttleiki urriðaseiða jókst nokkuð frá árunum 2011 - 2012 en engin skýr merki 

eru um að stofninn sé að vaxa (7. mynd).  Vöxtur laxaseiða reyndist svipaður og á 

undanförnum árum (tafla 7, 8. mynd).  Meðallengd seiða á fyrsta ári var í meðaltali 

tímabilsins 1996 - 2013, en vöxtur eldri seiða var undir  meðaltali.  Heildar lífmassi 

laxaseiða mældist 170,4 g/100 m
2
 og var sá næstmesti frá upphafi mælinga (tafla 8, 9. 

mynd) en lífmassi er reiknaður sem samanlagt margfeldi seiðavísitölu og meðalþyngdar 

hvers árgangs . 

 



5 

 

Hreistursýni 

Alls voru aldursgreind 220 hreistursýni af vatnasvæði Þverár sumarið 2013 (tafla 9).  Flest 

sýnanna voru af eins árs laxi úr sjó (94,1%), en tveggja ára laxar voru fáir (5,9%).  Flest 

sýnin voru af laxi á sinni fyrstu hrygningargöngu (tafla 10) alls 215 eða 97,7% sýnanna.   

Laxar sem áður höfðu hrygnt voru 5 að tölu (tafla 11) eða 2,3% sýnanna og veiddust þeir 

allir í Kjarará og voru á bilinu 58 - 68 cm að lengd og 2,1 - 3,4 kg að þyngd (tafla 11). 

Laxarnir höfðu allir tekið þátt í hrygningu haustið 2012, gengið til sjávar að vori og snúa 

samsumars í ána eftir stutta sjávardvöl.  Fiskarnir ná lítið að vaxa og stærð þeirra fellur 

innan þyngdarmarka smálaxa við úrvinnslu á veiðigögnum. 

     Ferskvatnsaldur laxanna spannaði 2 - 5 ár.  Algengasti ferskvatnsaldur fyrir sjógöngu 

reyndist 3 ár (72,7%) og að meðaltali reyndust þeir laxar sem gengu inn á vatnasvæðið 

hafa dvalið að meðaltali 3,2 ár í ánni.  Nokkrar sveiflur geta átt sér stað á aldri gönguseiða 

og hefur ferskvatnsaldur laxa lækkað töluvert frá árinu 2011 (10. mynd). 

     Fjöldi laxa sem veiddist í Þverá sumarið 2013 var uppreiknaður til viðkomandi 

klakárgangs á vatnasvæðinu (tafla 12).  Í sýnunum komu fram 5 klakárgangar frá 

tímabilinu 2006 - 2010.  Uppistaða veiðinnar var frá árganginum frá 2009 sem skilaði 

65,9% hlutdeild í veiðinni en næst kom árgangur frá 2008 með 23,1% hlutdeild (tafla 12).  

Með reglubundinni sýnatöku hreisturs er unnt að uppreikna hlutdeild hvers klakárgangs í 

veiðinni en söfnun sýna hefur átt sér stað samfellt frá árinu 1999 á vatnasvæði Þverár.  

Klakárgangar skila sér inn í veiðina á fjórum til fimm árum og því er áríðandi að sýnataka 

sé samfelld yfir langan tíma þannig að unnt sé að meta hlutdeild þeirra.  Í Þverá hafa 

klakárgangar fyrir  tímabilið 1996 - 2007 skilað sér að fullu inn í veiðina.  Árgangarnir 

skila að meðaltali um 2000 laxa veiði, en styrkur þeirra er mjög mis mikill og er fjórfaldur 

munur á þeim fjölda laxa sem hver árgangur skilar (11. mynd). 

     Árlegar mælingar á seiðum á vatnasvæði Þverár hafa verið gerðar í 17 ár en þær hófust 

árið 1996.  Í ljós kemur að hámarktæk fylgni R
2
 = 0,64, (P< 0,01) er á milli seiðamats á 

bæði fyrsta ári (0+) og öðru ári (1+) við þann fjölda laxa sem viðkomandi klakárgangur 

skilar í veiði á vatnasvæði Þverár (12. mynd).  Mat á seiðaframleiðslu Þverár hverju sinni 

gefur þannig til kynna sterkar vísbendingar hvers vænta má í endurheimtum laxa í veiði. 

Umræður 

Mikil umskipti áttu sér stað í laxveiðinni árið 2013 á vatnasvæði Þverár.  Árið 2012 var 

veiðin í sögulegu lágmarki á vatnasvæðinu en árið 2013 reyndist á hinn bóginn með bestu 

veiðiárum sem komið hafa á vatnasvæði árinnar.  Aukning varð á veiði alls staðar á 

vatnasvæði Þverár, þó sérstaklega í Litlu-Þverá.  Breytingar hafa verið gerðar á 

veiðifyrirkomulagi í ánni þannig að nú er veiði seld sérstaklega í ána.  Veiðiástundun 

hefur að öllum líkindum breyst mjög við þessa aðgerð og meiri veiði skráð úr ánni.  

     Laxveiðin í Þverá 2013 byggðist á góðum heimtum af eins árs laxi.  Þá urðu meiri 

heimtur á tveggja ára laxi en búist var við þar sem smálaxagengd var mjög léleg sumarið 

2012.  Undanfarna áratugi hefur hlutfall stórlaxa af hverjum gönguseiðaárgangi lækkað 

mjög en nú brá svo við að árgangurinn frá 2011 skilaði sér um 45% sem stórlax.  

Skýringar á auknu endurheimtuhlutfalli stórlaxa liggja ekki fyrir.  Vorkuldar vorið 2011 

gætu hafa seinkað seiðagöngum til sjávar, en auk þess var vöxtur laxa í sjávardvölinni 

2011 - 2012 mjög slakur.  Þetta gæti hafa seinkað kynþroska hjá hluta laxastofnsins eða þá 

að skilyrði í sjó hafi batnað á síðari hluta sjávardvalarinnar.  Hlutfall stórlaxa í 

laxastofnum á Íslandi og annars staðar á útbreiðslusvæði laxa í Norður Atlantshafi hefur 

farið mjög lækkandi frá því um miðjan níunda áratuginn og hafa líkur verið leiddar að því 

að dánartala á öðru ári sjávardvalarinnar hafi þá hækkað verulega.  Spurningin er sú hvort 

vísbendingar um aukna stórlaxagengd árið 2013 sé merki um breytingar á göngum og 

fjölda stórlaxa.  

     Öflugar göngur smálaxa inn á vatnasvæði Þverár má bæði tengja öflugri 

seiðaframleiðslu á vatnasvæðinu og betri sjávarskilyrðum.  Niðurstöður sýna að 

hámarktæk fylgni er á milli stærð seiðaárganga og því laxamagni sem viðkomandi 

árgangur skilar inn í ána.  Árið 2012 byggðist veiðin að mestu á seiðaárgöngum frá 2007 

og 2008, en árgangurinn frá 2007 hafði mælst mjög slakur í ánum.  Árgangurinn frá 2009 

var mjög öflugur í veiðinni 2013 og skilaði 2/3 hluta veiðinnar.  Þessi árgangur hefur 

mælst einn sá öflugasti sem komið hefur fram í vöktunarrannsóknum á seiðum á 

vatnasvæðinu og mun áhrifa hans gæta einnig verulega árið 2014.  Þá mun einnig fara að 

endurheimtast árgangurinn frá 2010, en það er öflugasti seiðaárgangur sem mælst hefur á 

vatnasvæði Þverár.  Sjávarskilyrði skipta einnig sköpum.  Í veiðibrestinum árið 2012 kom 

fram að smálaxinn var mjög smár og vitað er að marktæk tengsl eru við vöxt unglaxa í sjó 

við laxveiði þannig að endurheimtur aukast með auknum vexti laxa í sjónum (Friedland 

o.fl. 2009).  Svipaðar niðurstöður komu fram við athugun á langri gagnaröð úr Norðurá í 

Borgarfirði á sambandi sjávarvaxtar og veiði í Norðurá (Ásta Kristín Guðmundsdóttir o.fl. 

2012).  Vöxtur laxa á fyrsta ári í sjó sem gekk til sjávar sumarið 2011 úr Norðurá var 

þannig sá minnsti sem sést hefur í Norðurá á tímabilinu 1988 - 2012.  Mun styttri 

gagnaröð er til af vatnasvæði Þverár en sjávarvöxtur er þar mjög áþekkur og í Norðurá 

enda er líklegt að þessir stofnar nýti svipuð beitarsvæði í sjávardvöl sinni.  Vöxtur 

smálaxa sem skilaði sér í Norðurá og Þverá 2013 var hins vegar mun betri og því má ætla 

að sjávarumhverfið hafi á ný verið hagfellt.  Góða laxgengd árið 2013 má þannig bæði 

tengja öflugri seiðaframleiðslu og hagstæðum skilyrðum í sjávardvöl laxanna.  Við mat á 

veiðitölum verður einnig að taka tilliti til þess að um helmingi laxanna var sleppt í 

veiðinni á vatnasvæði Þverár árið 2013.  Rannsóknir hafa verið gerðar á hlutfalli þeirra laxa 

sem sleppt er og veiðast oftar en einu sinni er um 30% (Guðni Guðbergsson og Sigurður Már 

Einarsson 2007). Þegar miklu er sleppt þarf því að leiðrétta veiðitölur ef bera á saman 

veiðitölur við ár sem engu var sleppt.  Þannig má áætla að veiðin í Þverá 2013 hafi verið 500 

löxum meiri vegna fjölda slepptra laxa í veiðinni.  Hafa má einnig í huga að vatnsrennsli var 

mikið í ánum sumarið 2013 og því góð skilyrði fyrir fiskgöngur og skilyrði til veiða. 

     Hrygningin haustið 2012, bæði í Þverá og Kjarará, var áætluð sú minnsta á tímabilinu 1979 

- 2013.  Af þessum sökum var talið líklegt að klakárgangur seiða árið 2013 gæti orðið mjög 

slakur (Sigurður Már Einarsson o.fl. 2013).  Í seiðamati haustið 2013 kom hins vegar í ljós að 

2013 árgangurinn reyndist í meðallagi að stærð á vatnasvæðinu þrátt fyrir mikla niðursveiflu í 

laxgengd.  Við mat á fjölda hrogna á vatnasvæði Þverár er byggt á þekktu veiðihlutfalli úr 

öðrum ám þar sem fiskteljarar mæla stærð laxagöngunnar.  Vitað er að veiðihlutfall er 

breytilegt eftir stærð göngunnar sem getur þannig valdið skekkju við mat á stærð 

hrygningarstofnsins.  Veiðihlutfall á vatnasvæði Þverár kann því að vera lægra en miðað er 

við í útreikningum og æskilegt væri því að byggja á beinum mælingum á veiðihlutfalli innan 

vatnakerfisins.  Ekki er nákvæmlega vitað hver hrygningin á vatnasvæði Þverár þarf að 

vera til að nýta framleiðslugetu búsvæðanna að fullu en það getur einnig farið eftir árferði.  

Á Íslandi hefur verið reynt að meta slík mörk fyrir Vesturdalsá og Krossá (Þórólfur 

Antonsson o.fl. 2002) og fyrstu niðurstöður benda til að slík mörk gætu verið nálægt 1 

hrogni/m
2
 af framleiðandi árbotni.  Líklegt er að æskileg stærð hrygningarstofns geti verið 

ólík eftir frjósemi vatnakerfa og þannig hefur verið áætlað að sá fjöldi hrogna sem skilar 

flestum afkvæmum á hvert foreldri sé nærri 5 hrogn á fermetra í t.d. Laxá í Aðaldal 

(Guðni Guðbergsson 2013b).  Þær niðurstöður sem liggja fyrir benda á hinn bóginn til að 

laxastofninn á vatnasvæði Þverár sé öflugur og þoli niðursveiflu í stofnstærð við 

núverandi veiðiálag.  Hér er ennfremur bent á að að miklar breytingar hafa átt sér stað á 

veiðistjórnun á vatnasvæði Þverár á undanförnum áratug sem miðað hafa að því að efla 

hrygningarstofn ánna á vatnasvæðinu.  Þannig eru nú eingöngu leyfðar veiðar á flugu 

innan vatnasvæðis árinnar.  Einnig hafa skyldusleppingar á stórlaxi tíðkast um árabil og 

almennt hafa sleppingar laxa í veiðinni hafa aukist mjög mikið og á árinu 2013 var um 

50% veiðinnar sleppt.  Ekkert bendir því til að núverandi fyrirkomulag á veiðinýtingu í 

Þverá gangi of nærri stofninum. Þvert á móti þá ríkir góðæri í  laxgengd undanfarin ár og 

veiðin í ánni byggir alfarið á sjálfbærri nýtingu.  

Töflur 
 
Tafla 1. Laxveiði á stöng á vatnasvæði Þverár sumarið 2013, skipt eftir árhlutum, kynjum og 

sjávaraldri. 

Árhluti Smálax Stórlax Fjöldi % 

Hængar Hrygnur Alls Hængar Hrygnur Alls 

Þverá 725 494 1219 68 89 157 1376 40,9 

Kjarará 954 606 1560 131 175 307 1867 55,5 

Litla-Þverá 52 57 109 4 10 14 123 3,7 

Samtals 1731 1156 2888 204 274 478 3366 100,0 

 
Tafla 2. Stangveiði á bleikju og urriða á vatnasvæði Þverár sumarið 2013. 

Árhluti Bleikja Urriði Samtals 

Þverá 0 26 26 

Kjarará 0 0 0 

Litla-Þverá 0 2 2 

Samtals 0 28 28 

 
Tafla 3. Veiði, afli og hlutfall laxfiska sem sleppt var aftur (veitt og sleppt) á vatnasvæði Þverár 

sumarið 2013. 

Þverá alls Veiði Sleppt Landað % Sleppt 

Lax alls 3366 1666 1700 49,5 

Lax 1 ár í sjó 2888 1250 1638 43,3 

Lax 2 ár í sjó 478 395 83 82,6 

Bleikja 0 0 0 0,0 

Urriði 28 4 24 14,3 

 
Tafla 4. Vísitala þéttleika (fjöldi í einni umferð á 100 m

2
)  laxaseiða eftir veiðistöðum í Þverá, Kjarará 

og Litlu-Þverá í seiðamælingum 7. – 8. ágúst 2013. 

Árhluti Stöð Heiti stöðvar Svæði 

m
2
 

Fjöldi veiddra í einni umferð/100m
2
 Alls 

0+ 1+ 2+ 3+ 4+ 

K
ja

rr
á 

n
r.

 3
-8

 3 Gilsbakkasel 175 0,0 40,6 13,1 6,9 0,0 60,6 

4 1,1 km f.n. selið 171 15,2 35,7 11,7 8,2 0,0 70,8 

5 Svörturollur 109 38,5 58,7 18,3 4,6 0,0 120,2 

6 Neðst á eyrum 96 68,8 77,1 29,2 0,0 0,0 175,0 

7 Víghóll 264 3,0 13,6 4,5 2,7 0,0 23,9 

8 Skolladalseyrar 150 4,0 8,7 8,0 0,7 0,0 21,3 

Þ
v

er
á 

n
r.

 9
-1

3
 9 Örnólfsdalsvað 220 2,7 18,6 8,6 0,0 0,0 30,0 

10 Norðtungueyrar 171 0,0 18,7 27,5 0,0 0,0 46,2 

10,5 Bláhylur 190 31,1 16,3 3,7 0,0 0,0 51,1 

11 Grænibakki 250 4,4 1,6 0,4 0,0 0,0 6,4 

12 Gellir 264 14,8 5,7 0,0 0,0 0,0 20,5 

13 Ólafshylur 221 5,0 2,7 0,5 0,0 0,0 8,1 

L -Þverá 15 Sumarbústaðir 103 9,7 51,5 27,2 1,9 0,0 90,3 

16 Kvíar 157,5 1,3 33,7 22,9 0,0 0,0 57,8 

Heild Samtals allar stöðvar 2541,5 14,2 27,4 12,5 1,8 0,0 55,9 

Samtals Kjarrá 965 21,6 39,1 14,1 3,8 0,0 78,6 

Samtals Þverá 1316 9,7 10,6 6,8 0,0 0,0 27,0 

Samtals Litla Þverá 260,5 5,5 42,6 25,0 1,0 0,0 74,0 

Tafla 5. Vísitala seiðaþéttleika (fjöldi í einni umferð á 100 m
2
) urriðaseiða eftir veiðistöðum í Þverá, 

Kjarará og Litlu-Þverá 7. – 8. ágúst 2013. 

Árhluti Stöð Heiti stöðvar Svæði 

m2 

Fjöldi veiddra í einni umferð/100m2 Alls 

0+ 1+ 2+ 3+ 4+ 

K
ja

rr
á 

n
r.

 3
-8

 

3 Gilsbakkasel 175 0,0 0,0 0,0 0,0 0,0 0,0 

4 1,1 km f.n. selið 171 0,0 0,0 0,0 0,6 0,0 0,6 

5 Svörturollur 109 0,0 0,0 0,0 0,0 0,0 0,0 

6 Neðst á eyrum 96 0,0 0,0 0,0 0,0 0,0 0,0 

7 Víghóll 264 1,1 0,4 0,0 0,0 0,0 1,5 

8 Skolladalseyrar 150 0,0 0,0 0,0 0,0 0,0 0,0 

Þ
v

er
á 

n
r.

 9
-1

3
 

9 Örnólfsdalsvað 220 0,0 0,0 0,5 0,0 0,0 0,5 

10 Norðtungueyrar 171 0,0 0,0 0,0 0,0 0,0 0,0 

10,5 Bláhylur 190 10,5 0,0 0,0 0,0 0,0 10,5 

11 Grænibakki 250 5,2 0,0 0,0 0,0 0,0 5,2 

12 Gellir 264 3,8 0,0 0,0 0,0 0,0 3,8 

13 Ólafshylur 221 13,6 0,0 0,0 0,0 0,0 13,6 

L -Þverá 15 Sumarbústaðir 103 0,0 0,0 0,0 0,0 0,0 0,0 

16 Kvíar 157,5 0,0 0,0 1,9 0,6 0,0 2,5 

Heild Samtals allar stöðvar 2541,5 2,4 0,0 0,2 0,1 0,0 2,7 

Samtals Kjarrá 965 0,2 0,1 0,0 0,1 0,0 0,3 

Samtals Þverá 1316 5,5 0,0 0,1 0,0 0,0 5,6 

Samtals Litla Þverá 260,5 0,0 0,0 1,0 0,3 0,0 1,3 

 

Tafla 6. Seiðavísitala laxaseiða í Þverá, Kjarará og Litlu-Þverá árin 1996 - 2013. 

Ár Svæði Stöðvar Seiðavísitala (Fjöldi í einni umferð/100 m2) 

0+ 1+ 2+ 3+ 4+ 5+ Samtals 

1996 3357 11 5,4 11,0 11,1 3,4 0,0 0 31,0 

1997 3743 11 2,8 7,8 5,7 4,8 0,2 0,0 21,2 

1998 4196 12 8,4 5,1 3,9 2,4 0,7 0,0 20,4 

1999 2992 12 4,7 10,7 4,4 2,6 0,1 0,0 22,4 

2000 2110 12 8,1 15,6 9 2,6 0,3 0 35,6 

2001 3074 14 5,0 7,6 4,7 2,2 0,0 0,0 19,5 

2002 3808 14 2,3 10,7 4,1 1,1 0,0 0,0 18,2 

2003 3837 14 14,9 7,1 5,5 1,3 0,0 0,0 28,9 

2004 3148 14 31,9 14,7 3,6 0,9 0,1 0,0 51,2 

2005 3770 14 13,9 18,6 4,4 0,2 0,0 0,0 37,2 

2006 3307 14 18,3 23,9 9,3 0,4 0,0 0,0 51,8 

2007 3294 14 6,6 23,2 10,4 1,6 0,0 0,0 41,8 

2008 2764 14 14,2 5,6 4,2 2,1 0,0 0,0 26,1 

2009 2532 14 31,4 17,2 3,1 0,7 0,0 0,0 52,5 

2010 2096 14 46,3 33,6 6,9 1,0 0,0 0,0 87,8 

2011 2782 14 18,9 19,2 10,8 0,4 0,0 0,0 49,3 

2012 3016 14 17,2 17,7 6,4 1,8 0,0 0,0 43,1 

2013 2542 14 14,2 27,4 12,5 1,8 0,0 0,0 55,9 

Meðaltal 14,7 15,4 6,7 1,7 0,1 0,0 38,5 

Max 46,3 33,6 12,5 4,8 0,7 0,0 87,8 

Min 2,3 5,1 3,1 0,2 0,0 0,0 18,2 

Tafla 7. Meðallengdir (cm) einstakra aldurshópa laxaseiða á vatnasvæði Þverár 1996 – 2013. 

Ár Lax - Meðallengd cm 

0+ 1+ 2+ 3+ 4+ 5+ 

1996 4,0 6,0 7,55 9,65 12,1  

1997 4,04 6,31 7,79 9,74 11,76  

1998 3,85 6,83 8,59 9,67 11,41 10,5 

1999 3,63 6,46 8,56 10,22  11,05 

2000 4,09 6,8 8,56 10,14 10,43  

2001 3,78 7,01 8,75 10,83   

2002 3,54 6,37 8,52 10,34 11,3  

2003 4,32 6,99 9,08 10,93   

2004 4,29 7,21 8,96 10,6 10,5  

2005 3,77 6,81 9,04 11,22 13,6  

2006 3,27 5,89 8,51 10,13   

2007 4,29 6,36 8,32 10,68   

2008 4,42 6,9 8,85 10,18   

2009 3,98 6,44 8,85 10,51   

2010 4,14 6,62 8,98 11,34   

2011 3,45 5,85 8,22 10,16   

2012 4,17 6,22 8,2 10,08   

2013 3,95 6,3 8,19 10,14   

Meðaltal 3,94 6,53 8,55 10,38 11,59 10,78 

Max 

gildi 

4,42 7,21 9,08 11,34 13,6 11,05 

Min 

gildi 

3,27 5,85 7,55 9,65 10,43 10,5 

 
  

Tafla 8.  Vísitala lífmassa (g/100 m
2
) á vatnasvæði Þverár  árin 1996-2013. 

Ár Lífmassi g/100 m
2
 

0+ 1+ 2+ 3+ 4+ 5+ Samtals 

1996 4 30 61 40 1 0 136,9 

1997 2 20 28 45 3 0 98,9 

1998 5 17 26 23 11 0 81,3 

1999 2 32 30 31 0 0 95,1 

2000 6 54 62 30 4 0 155,8 

2001 3 29 35 32 0 0 98,9 

2002 1 28 25 12 0 0 66,3 

2003 13 27 47 20 0 0 107,3 

2004 27 58 27 12 1 0 123,8 

2005 8 64 35 3 1 0 110,2 

2006 7 54 64 5 0 0 130,9 

2007 5 63 63 21 0 0 152,7 

2008 12 18 29 22 0 0 80,8 

2009 19 45 21 9 0 0 94,4 

2010 32 96 50 14 0 0 192,2 

2011 8 38 60 4 0 0 110,3 

2012 12 42 35 18 0 0 108,1 

2013 9 71 71 20 0 0 170,4 

Meðaltal 9,7 43,7 42,9 20,1 1,1 0,0 117,5 

Tafla 9. Samantekt á niðurstöðum allra sýna úr hreisturrannsóknum laxa á vatnasvæði Þverár í 

Borgarfirði 2013.  Hæ=hængar, hr=hrygnur, óskilgeint (ós)=kyn ekki skráð. 

Aldur 1 ár í sjó 2 ár í sjó Fjöldi % 

Hæ Hr Ós Samtals Hæ Hr Ós Alls 

1 0 0 0 0 0 0 0 0 0 0,0 

2 5 6 0 11 0 2 0 2 13 5,9 

3 55 89 10 154 1 4 1 6 160 72,7 

4 16 21 4 41 1 3 0 4 45 20,5 

5 0 1 0 1 0 1 0 1 2 0,9 

Fjöldi 76 117 14 207 2 10 1 13 220 100,0 

% 94,1 5,9     

 

 

Tafla 10. Samantekt á niðurstöðum hreistursýna af löxum sem voru á sinni fyrstu hrygningargöngu á 

vatnasvæði Þverár í Borgarfirði 2012.  Hæ=hængar, hr=hrygnur, óskilgr (ós) =kyn ekki skráð. 

 

Aldur 1 ár í sjó 2 ár í sjó Fjöldi % 

Hæ Hr Ós Samtals Hæ Hr Ós Samt. 

1 0 0 0 0 0 0 0 0 0 0,0 

2 5 6 0 11 0 2 0 2 13 6,0 

3 55 89 10 154 0 3 0 3 157 73,0 

4 16 21 4 41 1 2 0 3 44 20,5 

5 0 1 0 1 0 0 0 0 1 0,5 

Fjöldi 76 117 14 207 1 7 0 8 215 100,0 

% 96,3 3,7     

 
 

Tafla 11.  Skrá yfir laxa eftir árhlutum sem greindust með gotmerki í hreistri (höfðu hrygnt áður) úr 

veiðinni á vatnasvæði Þverár í Borgarfirði. 1= hængur, 2=hrygna, FA=ferskvatnsaldur, 

SA=Sjávaraldur. 

 

Árhluti Lengd Þyngd Kyn Veiðidagur FA SA Fjöldi 

fyrri gota 

Aldur 

Kjarrá 58 2100 0 30.8.2013 3 1 1 03:02 

Kjarrá 62 2600 2 23.8.2013 5 1 1 05:02 

Kjarrá 64 2800 2 11.7.2013 4 1 1 04:02 

Kjarrá 65 3000 2 22.8.2013 3 1 1 03:02 

Kjarrá 68 3400 1 11.7.2013 3 1 1 03:02 

Tafla 12.  Uppreiknaður fjöldi laxa eftir klakárgöngum  og fjölda hrygningarganga í laxveiðinni á 

vatnasvæði Þverár 2013. 

 

Árg. Hrygningargöngur 

1. ganga 2. ganga 3.ganga Samtals % 

2006 0 14 0 14 0,4 

2007 193 14 0 206 6,1 

2008 738 41 0 779 23,1 

2009 2217 0 0 2217 65,9 

2010 150 0 0 150 4,5 

Samtals 3298 68 0 3366 100,0 

 

 

Myndir 
 

 

1. mynd. Vatnakerfi Þverár í Borgarfirði. Rafveiðistaðir merktir með númerum. 

2. mynd. Laxveiði og meðalveiði á stöng á vatnasvæði Þverár í Borgarfirði árin 1960-2013. 

 

 
3. mynd. Laxveiði og meðalveiði eftir árhlutum á vatnasvæði Þverár 1986-2013. 

4. mynd. Hlutfall einstakra gönguseiðaárganga frá 1978 - 2011 sem koma fram í laxveiði á vatnasvæði 

Þverár sem smálax (árið n+1) og stórlax (árið n+2). 

 

 
5. mynd. Áætlaður hrognafjöldi og meðalfjöldi á flatareiningu (m

2
) í Þverá og Kjarará árin 1979 til 2013 

(mt er meðaltal). 

6. mynd. Seiðavísitala allra árganga laxaseiða á vatnasvæði Þverár 1996 – 2013. 

 

 

 

 
 

 
7. mynd. Seiðavísitala allra árganga urriðaseiða á vatnasvæði Þverár 1996 - 2013. 

 8. mynd. Meðallengd seiðaaldurshópa 0
+
 til 3

+
 á vatnasvæði Þverár 1996-2013. 

 

 
9. mynd. Vísitala lífmassa laxaseiða á vatnasvæði Þverár árin 1996-2013. 

10. mynd. Meðalaldur gönguseiða hjá laxi í hreistursýnum af vatnasvæði Þverár 1999 - 2013. Lóðrétt strik 

sýna staðalvik (S.Dev) meðaltala. 

 

 

 

 

 

 

 
11. mynd. Uppreiknaður fjöldi laxa í laxveiði á vatnasvæði Þverár eftir klakárgöngum. 

Mynd 12. Samband seiðavísitalna 0+  seiða (r

2
=0,64, p < 0,01) og 1+ seiða (r

2
, p < 0,01) í Þverá 

 árin 1996 - 2007 við samanlagða veiði úr viðkomandi klakárgangi laxa árin 1999 - 2013.   

